
১। অঙ্ক।







প্ৰথম গৰ্ভাঙ্ক।







ৰজাৰ বৰচৰা।






বুঢ়াগোহাঞি|—(হুমুনিয়াহ কাঢ়ি) অসাৰ অংসাৰ!

ন্যায়সোধাফুকন|—কিয় এনে ভাব আপ?

মায়া-সংসাৰত আসক্তি তোমাৰ দেখোঁ

নাই সমতুল!— কিয় বা বিৰাগ আৰ্জি?

বৰপাত্ৰগোহাঞি|— ময়ো কওঁ তাকে;

সংসাৰ-প্ৰেমত আপ প্ৰেমিক নায়ক,

বিৰাগৰ নেদেখোঁ কাৰণ।

বুঃ গোঃ|—আটিছে ইমানে আপ!

নেৰেপিবাঁ আৰু। আচৰিলোঁ মহাপাপ

কু-মন্ত্ৰণা ধৰি; অবাবত মহাসতী

পীড়ালোঁ বিস্তৰ! ত্য়েজি এই পাপপুৰি,

পুণ্যাত্মা এতিয়া, আলোকে গোলোকধাম

সতীত্ব প্ৰভাৰে|—নৰকতো নাই স্থান

এই পাপীলই!

